
POI POROTITI ATU 
Lyrics: Kohine te Whakarua Ponika 

Tune: Kohine Te Whakarua Ponika (KEY: C) 
 
Poi porotiti atu 
Poi porotiti mai 
Kōkiri tō haere ki te tahataha rua 
Kōrerotia mai tō pakiwaitara 
Poi porotiti atu  
Poi porotiti mai e rere e hika e 
 
Karo atu karo mai  
Pari ana me te tai 
Tomokia whakaputa aue nekenekehia 
Kūmea whakamua kūmea whakamuri 
Kūmea ki te taha ki te tahataha rua e rere e hika e 
 
Huri ana i te whenua me he manu topa noa 
Piri ai ki ngā kapua o te rangi e rere nei 
Retireti rā i runga o Tānemoetahi 
Whai hau whai mārangai 
Rere iho i ngā maunga hukarere e 
 
Awhiowhio ana takawiriwiri ana 
He wai kōmino huri atu huri mai 
Tere rawa tere rawa ki te tahataha rua 
Poi porotiti atu poi porotiti mai e rere e poi e, e rere e poi e 
 
Nikau a Tāne whakahinga atu rā 
Tau rawa tō kori oreore kau ana 
Poi porotiti atu poi porotiti mai e rere e hika e, e rere e hika e 
 
Kimihia kimihia e topa iho rā 
Rite rawa ki te manu e rere nei 
Kei runga kei raro runga rawa heke iho 
Tirairaka tirairaka aue hi! Aue ha! e kori e hika e 



 
I te ao i te pō i te pō i te ao 
I taui mai ai tō rere e hika 
Ki te tairāwhiti ki te hauauru 
Tauparapara ana e tauparapara ana e 
 
Māuiui ana rā taku pēū 
Hikitia mai au kia tū tārewa 
Ki te rangi piki atu whakahekeheke iho 
Aue hikitia aue hapainga aue kei mate e 
 
Kua tata nei au ki toku tauranga 
Kua tae tonu atu ki te mutunga 
E hoki ai au ki te whakatā ai 
E tau ai taku mo-e 
E tau ai taku mo-e 
 
 


